
FAMAFest 2019 jangka 
raihjualan RM3juta 
GOPENG - Lembaga Pe-
masaran Pertanian Perse-
kutuan (FAMA) Perak 
menyasarkan nilai jualan se-
banyak RM3 juta menerusi 
penganjuran program Fiesta 
Buah, Bunga dan Makanan 
2019 atau FAMAFest 2019 
pada tahun ini. 

Timbalan Pengarah Pem-
bangunan FAMA negeri, Id-
ris Tahir berkata, sasaran itu 
berdasarkan pencapaian nilai 
jualan sebanyak RM2.2 juta 
yang diperoleh tahun lepas. 

Beliau berkata, kira-kira 
330,000 orang dijangka me-
ngunjungi festival itu yang 
akan diadakan di Pusat 
Transformasi Luar Bandar 
(RTC) di sini bermula 25 hing-

ga 29 Julai ini. 
"Sebanyak 808 jenis ma-

kanan dan minuman popular 
dari Perak, Johor, Negeri Sem-
bilan dan Pulau Pinang akan 
diketengahkan kali ini seperti 
ais milo kepal, rojak pasembor, 
apam balik 46 perisa, masak 
lemak cili api, nasi dagang, 
nasi ganja, daging salai, ka-
cang pool serta laksa sarang. 

"Selain itu, sebanyak 818 
spesies orkid flora dan fauna 
serta 88 tan metrik buah-
buahan tempatan seperti du-
rian, rambutan, cempedak 
serta manggis akan dijual 
sepanjang festival yang ber-
langsung selama lima hari itu," 
katanya pada sidang akhbar di 
sini semalam. - Bernama 

